Ամփոփաթերթ

<<Հայաստանի Հանրապետության կառավարության 2015 թվականի  դեկտեմբերի 24-ի N 1555-Ն որոշման մեջ լրացում կատարելու և Հայաստանի Հանրապետության գյուղատնտեսության նախարարության ջրային տնտեսության պետական կոմիտեին գումար հատկացնելու մասին>> ՀՀ կառավարության որոշման նախագծի ընդունման վերաբերյալ ՀՀ ֆինանսների և ՀՀ արդարադատության նախարարությունների կողմից ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված                                            փոփոխություններ

	ՀՀ ֆինանսների նախարարություն
05.05.2016թ.

N 01/82-4/13611-16
	1. Բացակայում են Նախագծով նախատեսված աշխատանքների փորձագիտական դրական եզրակացություն ունեցող նախագծանախահաշվային փաստաթղթերը: 

2. Ելնելով ՀՀ 2016 թվականի պետական բյուջեի կատարման ընթացիկ ցուցանիշներից և ներկա հնարավորություններից` առաջարկում ենք զերծ մնալ վերը նշված նպատակով ՀՀ կառավարության պահուստային ֆոնդից միջոցների հատկացումից և անհրաժեշտ ծախսերն իրականացնել ընթացիկ տարվա պետական բյուջեով ՀՀ գյուղատնտեսության նախարարության ջրային տնտեսության պետական կոմիտեի գծով նախատեսված ընդհանուր հատկացումների շրջանակներում:

3. Այսուհանդերձ, Նախագիծը ՀՀ կառավարության կողմից ընդունելի համարվելու դեպքում անհրաժեշտ է.

ա Նախագծի 2-րդ կետում «ջրագծերի» բառից առաջ ավելացնել «խմելու» բառը,

բ) Նախագծի վերնագրից և 1-ին կետից հանել փոփոխություն ու բառերը, իսկ Նախագծի N 1 հավելվածի վերնագրում փոփոխությունը բառը փոխարինել լրացումը բառով,

գ Նախագծի N 1 հավելվածի աղյուսակից հանել առաջին եռամսյակ սյունակը,

դ Նախագծի NN 1 և 2 հավելվածներում ճշգրտել ծրագրային դասիչը` այն ներկայացնելով «1072 ԵԿ06» ծրագրային դասիչով, իսկ աղյուսակները խմբագրել` ձևաչափին ու բովանդակությանը համապատասխան:

ե) Գնումների մասին ՀՀ օրենքի 14-րդ հոդվածի 9-րդ կետի համաձայն` գնումներ կա​տարելու համար ֆինանսական միջոցներ նախատեսվում են բյուջետային ծախսերի տնտե​սագիտական դասակարգման ապրանքների, աշխատանքների և ծառայությունների ձեռք​բերման համար սահմանված համապատասխան հոդվածներով: Արգելվում է ֆինան​սա​կան միջոցներ նախատեսել բյուջետային ծախսերի տնտեսագիտական դասակարգման այլ հոդվածներով, եթե այդ միջոցների հաշվին պետք է կատարվեն գնումներ: 

Հետևաբար, նկատի ունենալով, որ Նախագծի 2-րդ կետով հատկացվող միջոցների հաշվին նախատեսվում է աշխատանքների ձեռքբերում, ուստի անհրաժեշտ է Նախագծով նախատեսվող միջոցները հատկացնել ՀՀ գյուղատնտեսության նախարա​րության ջրային տնտեսության պետական կոմիտեին` բյուջետային ծախսերի տնտեսագիտական դասակարգման գնումների համապատասխան հոդվածներով, ինչպես նաև Նախագծին կից ներկայացնել գնումների պլանի փոփոխություն` վերոնշյալ աշխատանքների ձեռքբերման համար սահմանելով մրցակցային ընթացակարգի կիրառում:
	1. Ներկայացվում են համապատասխան պարզաբանումներ:
2. Ներկայացվում են համապատասխան պարզաբանումներ:
ա Ընդունվել է:

բ) Ընդունվել է:

գ Ընդունվել է:

դ Ընդունվել է:

ե) Ներկայացվում են համապատասխան պարզաբանումներ:
	1. Որոշման նախագծով նախագծային փաստաթղթերի կազմման և փորձաքննության համար նախատեսված է 1,000.0 հազ. դրամ:
2. ՀՀ ԳՆ ջրային տնտեսության պետական կոմիտեի գծով նախատեսված հատկացումների շրջանակներում տնտեսումներ և չօգտագործվող գումարներ չեն առաջանում:
ա) Կատարվել է համապատասխան փոփոխություն:
բ) Կատարվել է համապատասխան փոփոխություն:

գ Կատարվել է համապատասխան փոփոխություն:

դ Կատարվել է համապատասխան փոփոխություն:

ե) ՀՀ Լոռու մարզի Մեդովկա համայնքի ջրամատակարարումն իրականացվում է <Նովոսելցովոյի> պոմպակայանից դեպի Տաշիր քաղաքի ՕԿՋ մղման 300մմ տրամագծի ջրատարից: Մինչև Տաշիր քաղաքի ՕԿՋ հասնելը` բացի  Մեդովկա գյուղից այդ ջրատարից սնվում է նաև Սարատովկա գյուղը: Մղման ջրատարից 50 մմ տրամագծի մոտ 4,5 կմ երկարությամբ ջրատարով ջուրը մղվում է Մեդովկա գյուղ՝ շրջանցելով գոյություն ունեցող վթարային վիճակում գտնվող 300 մ3 տարողությամբ ՕԿՋ-ն: Ջրատարը կառուցվել է 1960-ական թվականներին նորմատիվային խախտումներով և ներկա դրությամբ խիստ հիմնանորոգման կարիք ունի:

Քանի որ այլ աղբյուրներից հնարավոր չէ գյուղի ջրամատակարարումը բարելավել, այդ պատճառով անհրաժեշտ է կառուցել շուրջ 5 կմ երկարությամբ ջրատար և հիմնանորոգել կամ նոր ՕԿՋ կառուցել:

Նշված աշխատանքները ժամանակին չկատարեկու դեպքում ՀՀ Լոռու մարզի Մեդովկա գյուղի բնակչության ջրամատակարարման հարցը վտանգի տակ կդրվի:
Վերը նշված հանգամանքներով պայմանավորված՝ որոշման նախագծով առաջարկվում է աշխատանքների համար գումարները հատկացնել նշված հոդվածով:



	ՀՀ արդարադատության նախարարություն

	1. Նախագծի վերնագրից առաջ նշված «ՈՐՈՇՄԱՆ» բառն անհրաժեշտ է փոխարինել «ՈՐՈՇՈՒՄ» բառով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների: 

2. Նախագծի 2-րդ կետով նախատեսվում է գումար հատկացնել Հայաստանի Հանրապետության գյուղատնտեսության նախարարության ջրային տնտեսության պետական կոմիտեին, ինչն անհրաժեշտ է արտացոլել նախագծի վերնագրում՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

	1 Ընդունվել է:

2 Ընդունվել է:


	1) Կատարվել է համապատասխան փոփոխություն:
2) Կատարվել է համապատասխան փոփոխություն:




